
1. Analise do contexto
1.1. Resumo historico

O CRA Antia Cal conformouse como tal no ano 1989, sendo un dos primeiros CRAS en existir
en toda Galicia. Estaba conformado nun primeiro momento por 13 escolas unitarias, todas as
pertencentes ao rural de Gondomar exceptuando a Escola de Mafiufe que nunca chegou a
formar parte do CRA.

As escolas de Vincios, San Cibran e Prado foron pechadas e tanto a de Vincios como a de
Prado tiveron un cambio de uso e pasaron a conformar unha escola de musica e un local
social respectivamente. Do peche da escola de Prado derivouse un acordo coa Entidade Local
Menor de Morgadans e o Concello de Gondomar polo que todo o alumnado pertencente as
parroquias de Prado e Vilas, que desexen escolarizarse no CRA Antia Cal, na sUa escola de
Morgadans, terdn dereito a un servizo de TAXI que os transportara dende a sla vivenda e ata
a escola. A escola de San Cibran continda pechada pero sen solicitarse o seu cambio de uso e
polo tanto dependendo o local todavia da Conselleria para o seu uso e do Concello de
Gondomar para o seu mantemento.

O nome da escola adicada 4 marabillosa pedagoga Antia Cal, xurde da coincidencia de varias
mestras qUE estudaran na Escola Rosalia de Castro da que Antia Cal foi fundadora e que
coma este CRA tamén foi unha escola precursora no seu tempo.

A nivel pedagdxico o CRA Antia Cal foi sempre unha escola precursora e innovadora,
implementando metodoloxias acordes as necesidades do alumnado ao longo dos tempos.

Foi un oasis de aprendizaxes cando as carencias de cofiecementos basicos e a baixa
escolarizacién era unha das maiores trabas.

Foi unha implementadora do taballo por proxectos cando os estudos pedagéxicos
demostraron que a falta de motivacion era en ocasidns sinénimo de fracaso escolar.

Foi un dos primeiros centros de educacién infantil onde, da man da universidade de VIC e
acompafada de varias escolas de Gondomar profundizou durante mais de 5 anos no traballo
colaborativo, levando as slas experiencias a congresos tanto dentro como fora de Galicia.

Foi un centro que implementou o uso diario das novas tecnoloxias, traballando cun potente
proxecto de aprendizaxe das novas tecnoloxias, tanto con ordenadores de mesa, como
encerados dixitais interactivos, cando na contorna na que se atopa a escola as novas
tecnoloxias dificilmente se atopaban ao alcance da man.

E agora, unha escola atenta as necesidades actuais das crianzas e da sociedade, centrandose
na recuperacién da cultura de infancia, no xogo libre, na aprendizaxe viva e activa, na
ensinanza individualizada, no acompafamento respectuoso, na validacién emocional, na
apreciacion da riqueza que aporta a diversidade e no contacto diario e directo coa natureza.

1.2. Situacion xeografica, socioecondmica e
cultural da contorna

O CRA (Centro Rural Agrupado) Antia Cal é unha escola rural do concello de Gondomar que
escolariza nenas e nenos de segundo ciclo de educacidn infantil.

Conta con 6 unidades distribuidas en cinco parroquias: Chain, Couso, Guillufe, Peitieiros e
Vilaza.

Vineiss

Vilaea

Chain
Moseadins

Gandomay s

Manuf

| Rasreiros
Peiticiras

Donas

O centro conta con agrupamentos mixtos en todas as aulas, e un edificio administrativo onde
non se imparte docencia que recolle a parte administrativa, a biblioteca do centroe o
almacén (en adiante SEDE).

O contexto socio-econdmico e cultural no que esta situado é o dun pobo con parroquias
rurais e préoximo a unha cidade industrial e de servicios como Vigo, dato relevante no aspecto
laboral das familias e na chegada as parroquias de familias urbanas que se integran na
realidade do contorno.

Tanto dende o concello como nas parroquias existen diferentes e variadas asociacions
culturais que abarcan unha ampla variedade de aspectos culturais: lectura, escolas de
musica, grupos de baile, concursos literarios... Tratase polo tanto dun concello en expansion
e con gran movemento cultural. Malia todo, as diferencias son evidentes segundo o domicilio
das familias, debido & proximidade ou non ao centro da vila.

A entrada dos nenos e nenas na escola supén para a gran maioria das familias, e para o
alumnado, a primeira apertura ao contorno, € polo tanto os obxectivos xerais da etapa
entendidos dende a perspectiva do desenvolvemento afectivo, fisico, social, e intelectual de
cada unha das nenas e nenos que deben tomar como referente as competencias recollidas na
LOMLOE, e tal e como estin recollidas no Curriculo educacién infantil establecido no
Decreto 150/2022 do 8 de setembro

A lingua vehicular maioritaria € o castelan na escola malia que nas casasa lingua maioritaria €
o galego.

3. CARACTERISTICAS DO
ALUMNADO

O alumnado escolarizado nas nosas escolas pertence ao segundo ciclo de educacion infantil.
Na sla maioria vive na zona educativa ainda que tamén contamos con alumnado de zonas
préximas e incluso dalgunha zona alonxada que escollen a escola polo seu proxecto
educativo.

O alumnado desta etapa ten unhas necesidades comuns que deben ser tomadas para partir
dunha xeralidade a ter en conta & hora de desefar o noso traballo e 0os nosos espazos e
finalmente tratar de adaptarse & individualidade de cada nena e neno.

Nesta etapa debemos responder as seguintes necesidades dos nenos e nenas:
e Ganas de abrirse ao mundo

e Aumenta a autonomia

¢ Inicio do encontro co outro ( observacion, imitacion, xogo...)

e Contacto sensorial co mundo

* Exploracion de obxectos

» Xogos representativos, motrices, de exploracién...

e Momentos de encontro con un mesmo ( como si arredor non houbera nada mais que o
que ela fai)

e Construir, inventar, crear coa beleza...novos sentidos no mundo que xa tefien interpretado.
¢ A importancia dos rituais

e Atopar pequenas cousas, tesouros, sorpresas (capacidade de marabillarse)

e Comezar a crear historias con obxectos

* Investigacion e creacion de escondites

e Interés polo rastro motriz

e Comunicacion e representacion con diferentes linguaxes.
¢ A chegada e explosién so debuxo relacionado co pracer do movemento
¢ Contos, narracidns musicas, cancidns...momentos especiais de relacién.

¢ Conquista do espazo, momento moi expansovo, da sefuridade da casa a apertura ao
mundo.

A maiores disto terdnse en conta os periodos sensibles tal e como Maria Montessori os
describiu e que resumindo os que corresponderian a esta etapa serian: Periodo da Orde, do
movemento, da linguaxe e sensorial; e os esquemas de accién que como ven explica Jenny
Silvente no seu libro: “Esquemas de accidn . Una guia para acompafiar el juego” se
distinguirian os seguintes:

Esquema de traxectoria
Esquema de conexién
Esquema de posicion
Esquema de rotacién
Esquema de cierre
Esquema de contener
Esquema de traslado
Esquema de envoltura
Esquema de orientacién

Non podemos esquecer que cada neno e nena chega a escola coa sua historia de vida: a sua
historia persoal, as suas experiencias...que son parte do seu todo e é fundamental telas en
conta.

2. PRINCIPIOS, VALORES E
SINAIS DE IDENTIDADE

O proxecto educativo do centro se sustentan en duas bases fundamentais, unha mirada
respetuosa hacia a infancia e métodos pedagoxicos centrados nas pedagoxias vivas e activas.

Que entendemos por acompafiamento respetuoso:

- Brindar amor e seguridade de forma que se sinta querido, valorado e recofiecido.

Acompanar a liberdade, establecemento de limites, fomentar a autonomia, lonxe de
métodos conductistas que se basan na obediencia pasiva. Os limites protexen as persoas e
ao entorno, por iso seran poucos, firmes e amables, as normas seran flexibles e na medida
do posible consensuadas, axudando asi a formar persoas con pensamento critico.

Apoio emocional, priorizando o acompafiamento aos emocidns, tendo en conta que como
Xa reconoce as investigacion en Neurociencia as emocions son fundamentais para que se
dé a aprendizaxe asi como para o benestar.

Escoita activa e observacion, como forma de cofiecer, vincular e descubrir momentos
evolutivos, aspectos emocionais e intereses. Partindo da cultura de infancia, considerando
a0s Nenos e nenas como persoas unicas, capaces, curiosas, atrevidas, con historias de vida,
perfectas.

Que entendemos por aprendizaxe viva e activa:

Etapas evolutivas, unha aprendizaxe que parte das necesidades da infancia, das etapas
evolutivas, dos momentos madurativos.

Ambientes preparados, relacionados coas intelixencias multiples e polo tanto coas
Competencias sempre prevalecendo as necesidades individuais do alumnado e da sua
etapa madurativa. Espazos para a manipulacidn, experimentacidn, descubrimento.
Ambientes inclusivos pois permiten a atencién a diversidade entendendo por diversidade a
todos os nenos e nenas pois cada un ten unhas caracteristicas propias.

Procesos de aprendizaxe que xurden das necesidades e intereses individuais.

A importancia do xogo libre como actividade propia desta etapa, recollida nos criterios
metodoldgicos do Decreto 150/2022.

O contacto coa natureza, o espazo exterior como ambiente de aprendizaxe.

O rol das persoas adultas, como persoa que prepara e seguriza o ambiente, que acompaiia
as emociona, que parte da escoita e observacién como forma de saber en que momento
evolutivo e que intereses tefien os nenos e nenas.

Os principios do CRA ANTIA CAL

Os principios/metas/valores nos que se sustenta este proxecto e a partir dos cales se
establecerdn os obxectivos e plans de mellora son:

Unha escola que se recofiece nunha identidade propia, na riqueza das sua diversidade e
historia, na experiencia ao longo dos anos, nas novas respostas e nos logros acadados co
protagonismo de toda a comunidade educativa.

Unha escola publica, centrada en dar resposta ao seu alumnado, familias e contorna
concretos. Unha escola onde normas, modelos, organizacién de espazos, protocolos ...
son postos ao servizo da mellor das ensinanzas que poidamos ofrecer aos nosos nenos e
nenas, ao servizo da persoas. Unha escola onde todos e todas nos educamos en comun,
contemplando a diversidade de historias de vida como unha posibilidade de
enriquecernos.

Unha escola aconfesional.

Unha escola amable e democrdtica, onde se escoita e se favorece o didlogo e a
participacion. Comprensiva coas necesidades e demandas, cofiecedora da sua
pluralidade, construida conxunta e corresponsablemente para dar respostas integrais e
integradoras xerando unha cultura escolar propia nun proxecto que chegue a
entusiasmar, e dende o que pensar-sentir-actuar.

Unha escola feminista e non sexista.

Unha escola aberta:

- ao alumnado, como fin Ultimo da sda actuacidn, que o recofiece e ao que cede o
protagonismo para que desenvolva o seu proceso educativo.

- as familias, dentro do respecto mutuo, e a través do didlogo e a participacién nas
actividades da escola, tanto da AFA como das familias particulares.

- ao barrio e contorna, participando na vida do barrio, entendendo que a educacién non
sO pertence a escola, valorando e aproveitando as suas posibilidades e sendo tamén
axente de dinamizacion e transformacién.

Unha escola que contempla a pedagoxia do carifo e do coidado, respectuosa:

- co alumnado e os seus ritmos. Cada neno e cada nena merece que os e as traten como
persoas Unicas as que se lles permita extraer o maximo das suUas capacidades e
momento de madurez.

- coa diversidade de contornas, ideas e pensamentos, onde a realidade sexa presentada
en todos os seus aspectos para que os cativos e cativas poidan educarse realmente en
liberdade e responsabilidade.

- co medio ambiente. Unha escola sostible e ecoldxica, na que se empregan e se
promoven practicas preservadoras da natureza.

- coa saude, principalmente dos mais pequenos e das mais pequenas e en todos os
aspectos: materiais empregados, alimentacidn, coidados, autonomia...

Unha escola cunha mirada cara a infancia dende os seus dereitos e necesidades e onde
prevalece a importancia da persoa por riba do concepto.

Unha escola que promova unha aprendizaxe significativa, activa e manipulativa dende
unha perspectiva integral do desenvolvemento, onde o alumnado se situa no centro do
proceso e a autonomia persoal e de traballo, son o motor para que se desenvolvan as
aprendizaxes.

Unha escola onde se entenden os espazos como axente educativo, que dad importancia
aos materiais de calidade e 4 orde e & organizacidn como valores fundamentais para a
xestién de centro.

Unha escola onde se contempla o xogo libre como a actividade madis importante que
poden realizar os nenos e nenas, como motor de aprendizaxe.

Unha escola que entende a funcién do profesorado como guia e acompafnante, que
entende a formacion do equipo docente como unha responsabilidade persoal e
profesional.

Unha escola que entende a pedagoxia da escoita e da observacién como elementos
fundamentais de avaliacién e a documentacién como posta en valor dos procesos de
aprendizaxe.

Unha escola integradora da diversidade.

Unha escola socializada e solidaria, que permite e fomenta as relacidns entre os nenos e
nenas de diferentes idades. Unha escola onde todas se cofecen e se axudan.

* Unha escola galega, que promocione a nosa lingua e cultura, que fala e escribe na lingua
galega e que non permite que se tome a menos 0 Noso propio idioma.

* Unha escola equilibrada entre a pedagoxia das emocions e das aprendizaxes.

* Unha escola que deixa tempo para aprender, deixa espazos para“ser e estar”.

Escolas como espazos de acompafiamento e respecto polos procesos de vida dos nenos e
nenas. Os principios fundamentais do CRA Antia Cal se sustentan no acompafiamento
respetuoso e na aprendizaxe viva e activa nunha contorna rural impregnada de contacto coa
natureza.

A infancia como cultura nos coloca a todas as persoas como seres humanos nun mundo de
respecto e recofiecemento mutuos, supdn o recoifiecemento e valorizacion das necesidades
reais da infancia.

Pedagoxia do agarimo:

Escolas habitadas nas que convivimos en comunidade cos nenos e nenas coa vontade de
acompanalos no seu proceso de desenvolvemento respectando a sUa esencia natural para
gue se sintan recofiecidos, aceptados e queridos e poidan crecer en equilibrio e benestar.
Querer para comprender, para axudar, para respectar... O vinculo afectivo é fundamental nas
nosas escolas, non sé o que establecemos as adultas coas crianzas, senén o que establecen
as pequenas e pequenos entre elas e eles. As relaciéns e demostracions de afecto ao longo
do primeiro septenio das crianzas favorecen que o seu cerebro modifique as stas conexidns
neuronais e, polo tanto, substancialmente as suas posibilidades e capacidades como persoa.

Este acompafiamento respectuoso permite que cada neno e nena poida SER.
Aprendizaxe viva e activa:

Entendemos por aprendizaxe viva aquela que é cambiante segundo as necesidades do
alumnado e se adapta ao proceso de aprendizaxe individual de cada nena ou neno e
entendemos por aprendizaxe activa aguelana que o alumnado aprende coa relacién que
establece coa sua contorna, dende as necesidades auténticas creando asi unha aprendizaxe
gue xurde do seu interior

A aprendizaxe é un proceso inherente 3 vida, xurde dunha necesidade vital de cofiecer, de
descubrir, de responder as preguntas que xorden no interior... Por iso 0s nenos e nenas son
os verdadeiros autores da sua propia aprendizaxe, e por iso as mellores aprendizaxes xorden
dende a curiosidade e o interese, dende un profundo respecto aos ritmos individuais e os
procesos de maduracién e conforme as suas experiencias previas. Os estimulos poden vir
dos «ambientes preparados», das experiencias persoais, das vivencias cos iguais, e das
propostas ou provocaciéns que realizan as adultas.

As educadoras preparamos os ambientes e organizamos o tempo e o espazo para favorecer a
autonomia na aprendizaxe dos nenos e das nenas.

Os espazos preparados:

Espazos amables, calidos, de pertenza, espazos de vida xa que vida e aprendizaxe son un
todo indisoluble. Dicia Loris Malaguzzi que os espazos deben ser como unha especie de
acuario que reflexe as ideas, o estilo moral e as actitudes das persoas que o habitan.

Habitamos espazos como ambientes de aprendizaxe, espazos fisicos preparados
conscientemente para que a aprendizaxe poida darse a partir da exploracién auténoma das
nenas e nenos, zonas de propostas a través das que poden moverse libremente e escoller
aquelas actividades ou materiais que mais se adecien ao momento evolutivo, necesidades
ou intereses, por iso coidamos os espazos, a colocacion dos materiais, o mobiliario, a luz, os
detalles...aspectos fundamentais para fomentar a autonomia, potenciar as capacidades de
cada crianza e favorecer o sentimento de pertenza.

Ambientes de aprendizaxe para a experimentacién, para o descubrimento, para a
manipulacidn, para a calma, para a expresion...,para ser e estar.

O valor dos materiais:

O acceso libre aos materiais permite que cada nena ou neno xestione o0 seu propio proceso
de desenvolvemento, permite que escolla os recursos que se corresponden co seu momento
madurativo, necesidades ou intereses e a observacién das educadoras permite unha
atencion individualizada a través do desenvolvemento de procesos persoais. Materiais
desestructurados que ofrecen multiples usos e posibilidades, que permiten deixar voar a
imaxinacion e creatividade, materiais manipulativos que permiten concretar conceptos
abstractos, materiais sensoriais, pezas soltas, materiais naturais, a propia natureza como
material...ao servizo do xogo.

A importancia dos ritmos:

Os ritmos aportan harmonia, benestar e seguridade, aportan ademais orde por iso nas nosas
escolas os dias estan marcados por momentos de expansion e concentracion e
acompafiamos os ritmos estacionais favorecendo o vinculo coa natureza e a confianza na
vida.

Grupos mixtos:

Escolas nas que facer visible o evidente, todas aprendemos de todas, todo o tempo e en
todas partes, a riqueza das escolas con idades mesturadas nas que as diferenzas tefien
presenza e valor. Cada unha das nosas escolas escolariza nenas e nenos de 3, 4 e 5 anos,
formando xunto coas suas familias e educadoras unha comunidade, este tipo de
agrupamentos mixtos que xa defendia Maria Montessori a principios do século XX é o reflexo
da vida, proporcionan unha contorna rica e permiten as crianzas desenvolver as stas
capacidades de xeito mais auténomo e cooperativo, permiten que se de con naturalidade
esa pedagoxia do agarimo e do coidado axudando ao desenvolvemento da confianza,
autoestima e respecto por un mesmo e polos demais.

Contacto coa natureza:

Escolas na natureza, os nenos e nenas crecen en contacto coa natureza desenvolvendo un
forte sentimento de amor e harmonia co mundo, a natureza é unha fonte inesgotable de

estimulos que respectan e favorecen o desenvolvemento saudable dos nenos e nenas,
favorece os procesos de aprendizaxe e o desenvolvemento cognitivo ampliando asi a
capacidade de razoamento e observacion.

As nenas e nenos conviven nun entorno natural, cada unha das escolas do CRA Antia Cal esta
rodeada de verde, arbores, terra e elementos non estruturados para desenvolver
capacidades como o balanceo, o equilibrio, os trasvases de liquidos, a manipulacién de
elementos naturais...O xogo libre no espazo exterior lles proporciona liberdade nun entorno
segurizado e nos brinda a oportunidade de observar multiples procesos de aprendizaxe,
onde os ritmos 0s marcan os protagonistas, os nenos e nenas que conquistan cada dia con
botas e roupa de auga o espazo exterior, o espazo natural, dispondo de tempo para observar
con calma un caracol, ulir con ollos pechados as flores, escoitar con emocién o canto dos
paxaros, dispondo de tempo para o ASOMBRO.

3. O centro
3.1. Instalacions

As escolas, os espazos:

Baseandonos en Malaguzzi os espazos educativos deben ser como unha especie de acuario
que reflexe as ideas, os valores, as actitudes e as culturas das persoas que viven dentro del.
Para a pedagoxia Waldorf, as escolas deben ser acolledoras e similares a un fogar e
Montessori, contemplaba a necesidade de pensar os espazos de xeito ordeado e con mobiliario
adaptado as caracteristicas e necesidades da infancia. Tendo en conta que o noso PE
contempla estes referentes pedagoxicos, e para dar resposta ao traballo por ambientes, os
espazos das nosas escolas estan pensados para posibilitar a creacion de ambientes entendidos
como espazos fisicos preparados conscientemente para que a aprendizaxe se de a partir da
exploracion e a investigacion autdnoma de nenos e nenas e, estes ambientes, estan formados
por microespazos, zonas de propostas a través das cales se moven libremente e escollen
aquelas actividades que madis se adecien a0 momento evolutivo no que se atopan.

Todas as escolas contan con duas aulas, unha como ambiente de calma e outra como ambiente
de movemento, onde se posibilita un xogo mais motriz e expansivo.Non ¢ asi na escola de
Peitieiros que ao contar con duas lifias, ten duas aulas de calma e unha maior dificultade para
xestionar a necesidade de movemento nesta etapa.Todas tefien espazo exterior que posibilita
multiples experiencias de xogo en contacto coa natureza. Por outra parte, todas as escolas
contan con aseos para as adultas e aseos adaptados aos nenos e nenas.

As escolas, tratando de responder ao méximo as etapas evolutivas do alumnado contan cuns
microespazos xerais que responderan as seguintes necesidades:

- Espazos para xogar e ser e facer
- Espazos para a construccion e destruccion

- Espazos para a creacion e a expresion

Espazos para a calma e a accion

Espazos para a investigacion e a exploracion

Espazos de encontro

Espazos de lectura, investigacion e disfrute cos libros

Espazos exteriores.

O feito de ser un CRA, e ter as escolas ubicadas en espazos xeograficos distintos, fai
necesario contar cun espazo comun coa funcion de sede administrativa. Neste espazo ¢ onde
estan ubicados o despacho do equipo directivo, a sala de material e traballo, a sala de mestras,
o almacén e a biblioteca escolar. A biblioteca escolar funciona dende fai moitos anos co
PLAMBE, o que fai que tefilamos unha gran dotacion bibliografica para a etapa 3-6. Para que
a biblioteca chegue a todas e todos distribliense lotes de aula trimestrais e permanece aberta
polas tardes para que as familias poidan facer uso dela. O seu éxito ¢ maiusculo tendo grande
afluencia de familias a diario.

Material didactico e pedagoxico

Ademais dos espazos, outro aspecto importante contemplado polo PE ¢ o material que se pon
a disposicion do alumnado: a calidade do espazo vai unida a calidade do material. Con
calidade nos refimos 4 riqueza, 4 polisensorialidade, & variedade, etc. que ofrecen os
materiais. A calidade dos materias favorece o pensamento diverxente e creativo e ofrece mais
posibilidades de desenvolver multiples linguaxes. Ao longo dos ultimos anos se fixo unha
dotacion de material didactico de calidade que se actualiza cada ano.Por outro lado o material
funxible e algiin material didactico que pode ser rotado, se almacena na sede, cunha
organizacion do mesmo mais eficaz, ordeada e etiquetada.

Apostamos por un material que se adapte plenamente as necesidades da etapa evolutiva do
alumnado e que sirva para enriquecer e mellorar a sua plasticidade cerebral e é por iso que,
apoiados nas recentes investigacions da neurociencia apostamos por un uso cero de pantallas
na escola.

Mobiliario

Actualmente as escolas estan dotadas de mobiliario adaptado &s necesidades do alumnado. A
maior parte do mobiliario do CRA foi renovado nos tltimos anos facendo a escola unha
inversion importante da sia dotacion econémica na renovacion entendendo que os espazos
adaptados as necesidades do alumnado son fundamentais para facilitar os procesos de
ensinanza- aprendizaxe. Con todo, ainda conservamos mobiliario antigo que non responde as
necesidades da nosa escola co que seguimos contemplando a posibilidade de renovacion
dalgin mobiliario.

3.2. Horarios xerais do centro
O horario do centro é de 9 a 14h en tddalas escolas excepto a escola de Peitieirosque conta
cun horario diferente de 9:30 a 14:30 (sendo este o Ultimo curso no que sera asi xa que a
partir do curso 23-24 todas as aulas teran horario de 9 a 14). A biblioteca do centro abre par

uso da comunidade educativa os luns, mércores e xoves de 16 a 18 horas, realizando servizo
de empréstito.

O profesorado permanece na escola os martes pola tarde de 16 a 19h para labores de
coordinacién docente e titorias asi como para realizar reunidns dos érganos colexiados.

No dia a dia no centro a xornada ten unha estructura xeral, que se ben, sirve de base comun
para o desenvolvemento da xornada, pode variar puntualmente por necesidades do
alumnado ou do centro:

Dende a escola vimos traballando todos estes anos alternando ao longo da mafidn momentos
de expansion e concentracion que axudan ao alumnado a cambiar de actividade e a ir
acadando a autorregulacion para ser quen de xestionarse no futuro de maneira auténoma.

ENTRADA AMABLE:

Durante a primeira media hora da mafdn o alumnado vai chegando pausadamente & escola e
as familias poden permanecer na aula durante ese tempo deste modo promovemos unha
chegada 4 escola sen tensions e unhas despedidas paulatinas e relaxadas.

PROPOSTAS:

O profesorado observa e acompaia mentras o alumnado pddese mover libremente pola aula e
participar das propostas que o profesorado tefia preparadas. Estas propostas parten da
observacion do xogo libre e estan centradas en contidos xeneralistas do curriculo de infantil.
Unha das propostas € sempre a preparacion de froita (pelar, lavar, cortar...) para o petisco
fomentando asi a autonomiadas nenas e nenos.

REUNION/RODA E PETISCO:

Reunimonos na alfombra, aproveitamos este tempo en grupo para compartir o petisco que se
preparou nas propostas. Charlamos sobre o dia a dia na aula, cantamos unha cantiga,
escoitamos unha historieta. Organizamos o resto da xornada en equipo.

PROCESOS OU TALLERES

Unha vez rematada a reunién ou ronda propdfiense na aula materiais ou actividades variadas
pero centradas nun mesmo tema, nun material, nun espazo...na maioria das veces baseado en
necesidades ou intereses do alumnado e que permita afondar, investigar e cofiecer de xeito
madis profundo temas mdis concretos. Os procesos poden realizarse tanto no interior coma no
exterior. As especialidades (Musica, Inglés, Educacion Fisica) levanse a cabo en formato
proceso ou taller.

MERENDA:

Nos sentamos distendidamente a merendar o que traiamos da casa e segundo vaiamos
rematando podemos escoller se quedarnos dentro ou se sair ao exterior.

XOGO LIBRE /TRANSITO LIBRE:

Abrese o transito libre, para sair, sempre que a herba estd mollada ou chova ou chovizne
debemos por o traxe de auga. Deste modo conectamos co autocuidado protexendonos

PROXECTO EDUCATIVO Paxina 13 de 18 CRA ANTIA CAL



axeitadamente ante as inclemencias do tempo. Este valioso tempo de xogo libre permite ao
profesorado observar as necesidades das nenas e nenos que, dentro do xogo expresan de
maneira natural e permite aos nenos e nenas afondar no mais profundo da sua natureza.

RONDA DE DESPEDIDA E SAIDA AMABLE:

Durante a dltima media hora as familias poden acompafiarnos no conto ou na actividade final
que aproveitamos para baixar o ritmo e relaxarnos en compafiia das familias e unha vez
rematado podemos ir marchando pausada e paulatinamente.

3.3. Oferta educativa e centros adscritos

No CRA antia Cal contamos con 6 aulas mixtas que escolarizan alumnado de entre 3 a 6 anos.
Contamos con especialistas de musica, psicomotricidade, inglés, pedagoxia terapeutica,
audicidn e llinguaxe e Departamento de Orientacidn propio.

Pola pluralidade de ubicaciéns contamos con dous centros adscritos:

CEP Xosé Neira vilas situado na parroquia de Peitieiros e o CEIP Chano Pifieiro situado no
centro de Gondomar.

3.4. Servizos complementarios

O centro educativo non conta con servizos complementarios de ningun tipo. Nin transporte,
nin comedor.

O alumnado da escola de Morgadans que ven da zona de Prado-Vilas, por un acordo feito
cando se pechou a escolifia da sua zona ten acceso ao servizo Taxi costeado e xestionado
polo Concello e a Entidade Local Menor de Morgadans.

3.5. Actividades extraescolares
As actividades extraescolares son ofertadas polo AFA As Pontes, utilizan as instalacidéns do
centro e incluso instalacidns alleas ao mesmo.

A oferta varia cada curso escolar segundo a demanda das familias.

4. OBXECTIVOS

O nimero que acompafia cada obxectivo ¢ meramente identificativo, sen que implique unha

maior ou menor importancia.

1. Adaptacién da documentacién de centro de cara unha linguaxe igualitaria en
cumprimento dos artigos 17 e 18 do Decreto lexislativo 2/2015 do 12 de febreiro, polo
que se aproba o texto refundido das disposicidns legais da Comunidade Auténoma de

Galicia en materia de igualdade.

2. Construir un sentimento de escola como comunidade de crecemento e aprendizaxe onde
se sintan acollidas e recofecidas as familias.

3. Traballar como equipo docente en base a uns principios de traballo colaborativo e
compartido, sempre respectando os principios fundamentais do noso proxecto
educativo.

4. Respectar a cultura de infancia dende unha mirada de reconecemento, posta en valor,
aceptacion e estima.

5. Traballar para que as persoas que forman parte do equipo docente se sintan parte do
proxecto de centro.

6. Velar para que o marco de actuacién e o crecemento da escola sempre tefian en conta e

sexan concretados en base aos principios xerais da educacion viva e activa.

5. ESTRUTURA ORGANIZATIVA

5.1. Organos de goberno unipersoais

Directora e secretaria

5.2.  Organos colexiados

Consello escolar:

3 representantes do profesorado

2 representantes das familias

1 representante da ANPA

A persoa directora

A persoa secretaria con voz pero sen voto.
Claustro:

6 titoras

2 apoios

1 especialista en audicion e linguaxe

1 especialista en Pedagoxia terapedutica

1 especialista en educacion musical
1 especialista en educacion fisica
1 especialista en lingua estranxeira (Inglés)

1 especialista en orientacion

5.3. Organos de coordinacién docente
a. CCP

Conformada polas persoas coordinadoras e o equipo directivo do centro.

b. DEPARTAMENTO DE ORIENTACION

Conformado pola persoa orientadora que sera a xefa do departamento e as persoas
espacialistas en Pedagoxia Terapeutica e en Audicidn eLinguaxe.

c. EQUIPO DE DINAMIZACION DA LINGUA
GALEGA
Conformado pola coordinadora e duas persoas a maiores no seu equipo
d. EQUIPO DE ACTIVIDADES
COMPLEMENTARIAS E EXTRAESCOLARES

Conformado pola coordinadora e tres persoas a maiores no seu equipo

e. EQUIPO DE BIBLIOTECA

Conformado pola coordinadora e tres persoas a maiores no seu equipo

f. EQUIPO DE DINAMIZACION DAS TIC

Conformado pola coordinadora e duas persoa a maiores no seu equipo

5.4. Equipo de ciclo

O Equipo de ciclo do que é coordinadora unha mestra titora que ird rotando cada 2 anos e
que esta conformado por todo o claustro ao completo excepto as persoas que pertencen ao
departamento de Orientacion.

6. DOCUMENTOS QUE
FORMAN PARTE DO
PROXECTO EDUCATIVO

Responsables da Data .. .
PROXECTO EDUCATIVO . B Préxima revision
elaboracion Aprobacion
Pr i men Equipo directivo Maio 201
oxecto educativo (este documento) quip aio 2016 Setembro 2023
ccP
Concrecidn curricular Claustro Xufio 2023 Setembro 2024
Departamentos
Plan Xeneral de Atencion a Diversidade Depto. Orientacién Febreiro 2023 Setembro 2023
Plan de orientacién (POA-Primaria/
. Depto. Orientacion — —
POAP-Secundaria)
.z S Depto. Orientacion .
Plan accion Titorial Titores Febreiro 2023 Setembro 2023
A2 q Equipo directivo
Normas Organizacion e Funcionamento Profesorado Outubro 2020 Setembro 2023
Plan de convivencia Comisién Convivencia Xaneiro 2016 Marzo 2023
e s e Equipo di L
Proxecto Lingtiistico auipe g;?g; neua Outubro 2015 Marzo 2023
ccP
Proxecto Lector Profesorado — =
Plan Biblioteca Coordinador Bblioteca | xufio 2022 Xufio 2023
quipo de apoio
Plan Integracion das TIC (educacién
. Equipo de dinam. TIC Xuno 2022 Xufo 2023
dixital)
Promocion estilos de habitos saudables Equipo Especifico — —
Plan innovacién e formacion ccp
Setembro 2020 Setembro 2024

permanente do profesorado.

Equipo directivo

Plan Autoproteccién-Plan evacuacién

Equipo directivo
Profesorado

Programa colaboracion e participacion

familias

Equipo directivo
ANPA

Participacion programas institucionais

Equipo directivo

7. REVISION, AVALIACION E
PROPOSTAS DE MELLORA

Ao rematar o proxecto de direccidn.actual revisaranse os obxectivos acadados, e o propio
Proxecto educativo.

